
आरएमए स्कीम के तहत वित्तीय सहायता
2513. श्री के. सोमप्रसादः 

क्या सूक्ष्म, लघु और मध्यम उद्यम मंत्री यह बताने की कृपा करेंगे किः
(क) कच्ची सामग्री सहायता (आरएमए) स्कीम के तहत वित्तीय सहायता प्राप्त करने वाली सूक्ष्म, लघु और मध्यम उद्यम ईकाइयों का ब्यौरा क्या है;
(ख) केरल राज्य से आरएमए के तहत सहायता हेतु कितनी सूक्ष्म, लघु और मध्यम ईकाइयों ने आवेदन किया है;
(ग) इस स्कीम के तहत केरल की लाभान्वित हुई ऐसी ईकाइयां कौन-कौन सी हैं तथा राशि का ब्यौरा क्या है; और
(घ) राष्ट्रीय अनुसूचित जाति और अनुसूचित जनजाति ‘हब’ द्वारा शुरू की गई पहल का ब्यौरा क्या है?
उत्तर
सूक्ष्म, लघु और मध्यम उद्यम राज्य मंत्री (स्वतंत्र प्रभार)
(श्री गिरिराज सिंह)

[bookmark: _GoBack](क): वर्ष 2017-18 के दौरान, सूक्ष्म, लघु और मध्यम उद्यम मंत्रालय के अधीन सार्वजिनक क्षेत्र के एक उपक्रम राष्ट्रीय लघु उद्योग निगम की कच्ची सामग्री सहायता (आरएमए) स्कीम के अंतर्गत 3593 सूक्ष्म, लघु और मध्यम उद्यम (एमएसएमई) इकाइयों को 5938.80 करोड़ रूपए की वित्तीय सहायता प्राप्त हुई। 

(ख) और (ग): वर्ष 2017-18 के दौरान एनएसआईसी की आरएमए स्कीम के अंतर्गत केरल राज्य की बयालीस (42) एमएसएमई इकाइयों को 92.11 करोड़ रूपए की वित्तीय सहायता प्राप्त हुई। इन इकाइयों का ब्योरा अनुबंध में दिया गया है। 

(घ): राष्ट्रीय अनुसूचित जाति और अनुसूचित जनजाति हब (एनएसएसएच) ने बहुत सी पहल की हैं जिनमें हब की उप स्कीमों नामतः एकल बिन्दु पंजीकरण स्कीम, विशेष विपणन सहायता स्कीम (एसएमएएस) और कार्य  निष्पादन एवं ऋण रेटिंग स्कीम (पीसीआरएस) के अंतर्गत एससी/एसटी उद्यमों के लिए विशेष सब्सिडी शामिल है। इसके अलावा, हब एससी/एसटी उद्यमियों के लिए क्षमता निर्माण/कौशल विकास तथा पथ प्रदर्शन सहायता के लिए प्रशिक्षण भी आयोजित कर रहा है। सीपीएसई तथा केन्द्र/राज्य सरकार के विभागों की आपूर्ति श्रृंखला में एससी-एसटी उद्यमियों की भागीदारी बढ़ाने के लिए केन्द्र और राज्य सरकारों द्वारा किए गए विभिन्न प्रयासों का संज्ञान लेने के लिए देश भर में भिन्न-भिन्न स्थानों पर हब के अंतर्गत राज्य सम्मेलनों की एक श्रृंखला आयोजित की जा रही है। 
*******

